
Төзеде: Зәйнуллина Эльвира Тимерҗан кызы,


Татарстан Республикасы Алабуга муниципаль районы “10 нчы урта гомуми белем бирү мәктәбе” гомуми белем муниципаль бюджет учреждениесенең югары категорияле татар теле һәм әдәбияты укытучысы








“Тырышкан табар, ташка кадак кагар” (Мәкаль.)





Дәреснең девизы:





Үзең тапкан, үзең ачкан белем кадерле, чөнки ул – синеке;


Үзең белгәнне башкалар белән бүлешү рәхәт,


Чөнки ул – акыллылык билгесе.





Кадерле укучым!





     Эзлән, тап, чагыштыр, нәтиҗә яса – 


чын белемне шунда табарсың.

Антонимнар


Капма-каршы мәгънәдәге сүзләр антонимнар дип атала. 


Атадан күреп ул үсә - анадан күреп кыз үсә.


Надан булып туалар, галим булып үләләр.


Антонимнар парлашып килеп, парлы сүз ясый. Парлы сүз составындагы сүзләр берүк сүз төркеменнән була.


  Бу бәйрәмгә олысы-кечесе җыелды.


  Базарда алыш-биреш күп булды. 


Антонимнар даими һәм очраклы антонимнарга бүленә.  


 Фразеологик әйтелмәләр дә антоним була ала.


Күңел төшү- күңел күтәрелү.


  Борын төшү- борын күтәрелү. 


    











Антонимнар.


Максатлар:


Антонимнарның төрләре, мәгънәви төркемчәләре, кулланылышы турында  мәгълүмат бирү;


Сүзлекләр, мәкаль һәм әйтемнәр, кызыклы текстлар белән эш барышында укучыларның сөйләм телен баету, проблеманы чишүнең төрле юллары булуын аңлату; үз фикерләрен җиткерергә өйрәтү.


Төркемнәрдә үзара килешеп эшләү һәм эш белән җитәкчелек итү күнекмәләрен ныгыту, дәрескә уңай мотивация формалаштыру.





Дәреснең тибы: яңа материалны үзләштерү, ныгыту.





Дәреснең формасы: проект - дәрес.





Өйрәтү методлары: ИКТ, укучыларның күзәтү, эзләнү эше, яңалык ачу ситуациясе булдыру, әңгәмә.





Җиһаз: укытучы презентациясе, таратма материаллар (чыганаклар, текстлар язылган карточкалар, үрнәк буклет, антонимнар сүзлеге,  мультимедиа  җиһазлары.

















